Inferne Napulitane

A gente antiche riceve c'o laghe r'Averne

era o purtone r'ingresse é chill'atu munne,

a porta misteriosa p'arrivà a ll'inferne.

Nisciune sape si sta liggenda era propri’ overe,

eppure  tanti puete l’hanne descritte a zuffunne.

Tante pe' dicere: Virgilie, Dante e Omere.

Però, guardanne à storie é na vote

e sentenne é fatte é tutte é juorne,

o stòmmeche é na persone s'arrevote,

pecché appene se uarde tuorne, tuorne

capisce ch'è na frottole stu laghe r'Averne

pecché oramai tutta Nàpule é n'inferne.

Nu juorne tagliàine a cape à San Gennare,

nu juorne facettene a piezze Masanielle;

tutte chillu cuntrabbande ò Lavinare,

tutte chella mala vita rinte a Furcelle.

Manca a fatiche pé disoccupate,

mànchene é case pé giuvane accasate;

tutte é juorne se cummèttene assassine,

pe tutte parte  tràffeche e ammuine.

A tutte é late s'accataste a munnezze,

é vie é Nàpule sò proprie na schifezze.

O cardinale ha ritte sta città fète comm’e nu bugliuole;

è na fogna a ciele apierto ha ritte Calderoli.

Cierti pulìtice vuléssene fa venì é generale.

Ma nun dicéssene fessarie sti criminale.

Cà servene é miériche, é pumpiere!

Cà sèrvene é case, cà sèrvene é mestiere!

Ma c'aspettamme pe cagnà sta fetenzie,

c'arrive Belzebù  po' Rettefile, pe' Via Furie

ca frusta mmane e a cincurenzie

e appizze a tutte quante mmieze à vie?

